
Kirol instalakuntza berriak

Kirol azpiegituren arloan aurrerapen izugarria izan du Lezoko herriak azken urteotan

Kiroldegi baten beharra asetze-
ko, Bekoerrota kiroldegia za-
baldu zuten 1998ko azaroan.
Ondoren, 2000. urteko maia-
tzaren 6an, Plazeta futbol zelaia
inauguratu zuten. Futbol zelai
horrekin, Altamirako kaskoan
zegoen futbol zelai zaharkitua
alde batera utzi ahal izan zen,
eta belar artifizialeko zelai berri
bat izatera pasatu.

Kirol instalakuntzen hobe-
kuntzarekin jarraituz, Altzate
igerilekuak inauguratu ziren
aurtengo urriaren 6an. Bistan
denez, azken urte hauetan kirol
azpiegiturak erabat aldatu dira
lezoarrontzat. Hala, futbol zelai
kaxkar bat izatetik, kirol instala-
kuntzetan aurrerapen izugarria
izatera pasatu da Lezo azken
urte hauetan.

Igerileku handi bat
eta beste bi txiki

Urrian irekitako igerilekuek de-
zenteko atzerapena izan dute.
Hasiera batean, udako igerileku
estali gabe bat egiteko proiek-
tua zegoen mahai gainean. Ige-
rileku horri atarramentu gutxi
aterako zitzaiola eta, proiektua
aldatu eta estalki mugikor bat
ezartzea erabaki zuten, iragan
urteko otsaileko ohiko udal ba-
tzarrean. -

swe |gerilekuen inaugurazioa urrian izan zen.

Ideia berri horrek udaleko
aurrekontuetan igoera nabar-
mena ekarri zuen, atzerapenaz
gain. Azkenean, guztira, 1.300
milioi pezetako inbertsioa
eskatu du igerileku berriak.

Diru kopuru horretatik, Lezoko
Udalak 1.000 milioi pezeta jarri
ditu.

Igerileku handia 25 x 12 me-
trokoa da. Horrez gain, beste bi
igerileku txiki ere badira. Era

berean, igerilekuen inguruan
zelaiak daude eguzkia hartze-
ko, eta ondoan, Altzateko
Auzo Elkartearen egoitza dena
igerilekuko taberna ere izango
da.

